
ST. AUGUSTINE SEMINARY - RWERA
Congratulate the newly Ordained Priests & Deacons

their eyes.
Some priests explain that on imagining themselves 
being loved by Christ in such a way that He chooses 
them to serve in His person, tears roll in their eyes.
We may not skip the fact that for those who are 
always envious of others’ ordination to 
priesthood, the tears would be either of remorse 
or defeat as they are disappointed and humiliated. 
It hurts them when they see they have labored in 
vain. 
If we could imagine how we are blessed to have 
priests, we would rejoice. Even the more. But we 

they cry while to others they laugh. It is really hard 
to tell whether the tears are of joy or of sorrow 
because we cannot know what people think. Only 
God knows what is hidden in hearts. Let us 
experience ordination as a blessing. If we are to 
shed tears let in our hearts be praise to God who 
gives us such a favor to share in his priesthood. 
And as the psalmist exhorts us “let us rejoice in” 
this wonderful day of ordination to priesthood 
“and be glad in it.” Cf psalms 118: 24.     

SEM. LEVIS ORYAHEBWA, MUTARA PARISH
(PSY)

      ver wondered why some people do cry at
      ordination to priesthood? What kind of feeling 
is aroused in you when people are being ordained? 
Why do some people cry when they see their sons, 
relatives, their beloved being ordained? Some are 
tears of joy, while others think the candidates to 
priesthood shall be seen no more. 
People imagine how a human being can partake of 
such a precious gift. Such a feeling becomes strong 
especially among the parents who on seeing their 
own sons also share on this gift. 
Other people say that when they see the 
candidates lie down on the mat, they often think 
they have died. And remembering of the aspect of 
celibacy they think they have surrendered their 
whole children and families which they consider as 
a loss and they say it makes them emotional.
In the past when the dioceses were very large and 
when priesthood meant going to other countries 
for evangelization, parents and relatives 
sympasized with their children about how they 

would imagine spending a lot of time without 
contact with them which could make them shed 
tears. It seemed to them as a deception, not until 
the day of ordination and thus tears could roll in 

E

WHY TEARS ON ORDINATION?

PRE-MASS
ORI OMUSASERDOOTI (Msgr. Barugahare)
Chrs:  Ori omusaserdooti obutwire bwona, 
 Omu muringo gwa Melekisedeki. 

1.  Mukama akagambira Mukama wangye ati: 
 Onshutame aha gwa buryo, 
 N’abazigu baawe ndyabahindura 
 akatebe k’ebigyere byawe. 

2.  Na Mukama akarahira kandi taryefuuza; 

3.  Abazigu baawe boona oryababotsa, 
 Bategyekwe obushoboorozi bwawe. 

4.  Abantu baawe baryayehayo beekundire, 
 Aha izooba eri origabiraho engabo.

5.  Abatsigazi baawe baije ah’ori nk’ekime, 
 Bajwaire ebyobwecumi ebirikwera’
 Baimukire kare omukasheeshe. 

MARIA NKUNDWA 
Maria nkundwa; Nyina omurokozi, 
Otutonganirire, Okwo ow'omuhangi x2 

1.  Maria ohikiriire, Nyina Ruhanga 
 Iwe enzira-kabi otushabire 

2.  Nyakwera buzima, Muzaire otaine kamogo, 
 Nyina Yezu nkundwa Otushabire 

3.  Maria omutetsibwa buzima, 
 Nyina Kristu Nyina Ekereziya otushabire 

4.  Nyakukundwa buzima, Muzaire Maria 
 Nyinaitwe twena, otushabire. 

5.  Iwe Mugabekazi W'abariisa mitima 
 Otushabire twena Omu butumwa bwaitu,

ORI OMUSAASERIDOTI (T. Busingye)

Chrs: Ori Omusaseridooti x2 
 Ow’obutwire bwona 

1.  Ohwengyeze, nooshembuka, 
 Ohwere entaama za Mukama, zitarara. 

2.  Ohwengyeze, noozeeterera, 
 Oreebe entaama za Mukama, zitahaba. 

3.  Oceceebe, noosherura, 
 Otsikure entaama za Mukama,
 omu mishega. 

4.  Ozaagiize, nooziriisa gye, 
 Orinde entaama za Mukama, zijajame. 

5.  Oshenshebuke, nooziriisa gye, 
 Oziriise omutaasyo gwa Mukama,    
 zigomokye. 

6. Oshenshebuke, noozegyesa gye, 
 Reero Ekigambo kya Mukama, zikimanye.

OMUZAIRE W’EMBABAZI SINGA 
Chrs:  Omuzaire w’embabazi singa 
 Omuzaire w’enganda zevuga 
 Nzaire ya boona nkunda burezi 
 Nzaire eyontsya y’amate g’eiguru 
 Turi abaawe. 

1.  Ori enkundwa y’ensi n’omu iguru 
 Omu bahangwa toine kwegyerwa 
 N’Obwera yoona kureka Njuni 
 Niiwe musingama aha katungu. 
 Ai Murungi. 

2.  Manya Ntambi ku yakyekundiire 
 Okacumwa waamutuzaarira 
 Yaatweha, yaafa, yaaturokora 
 Mwembi nawe Naiwe mukajuna.
 Ai Murungi. 

3.  Ish’Omwana w’akakwecookyera 
 Ruzaarwa ry’omwe yaakubumbata 
 Yaatona Mwoya, weena wanura 
 Niiwe Muhiirwa Nyakurungirwa ,
 Ai Murungi. 

4.  Singa ntungi y’obugabekazi 
 Aha ngoma niiwe Mwigarire 
 Ha ndiijo nzaire y’oburokozi 
 Niiwe Nyakwemekwa-na-Mugabe 

5.  Reero Mpiirwa baingi bagyezaho 
 Ai Murungi.Nibakuhaisa 
 n’ebikugiso Baitu abo boona toine 
 w’omanya 
 Ky’okukuhimbisa gye kumara. Ai Murungi. 

6.  Nyin’Omwana k’otuzaare naitwe 
 Omu irungu ry’ensi tube naiwe 
 K’otwontsye n’omuhimbo gw’eiguru 
 Nyentsya tutaahe buruhuukiro. Ai Murungi.

KASINGYE MUGABEKAZI 
1.  Kasingye mugabekazi, Nyonyoozi
 y’omumushekye, mwebembezi
 w’Abakristo, munaara g’wekyererezi. 
 Nyina Yezu teg’okutu, otutaasye om’iguru. 

2.  Niiwe buhiirwa burungi enkunzi ya    
 Nyamuhanga, eshakama y’okukunda,   
 mwangangye gw’oburikwera. 
 Nyina Yezu, teg’okutu, otutaasye om’iguru. 

3.  Ai Nyina omucunguzi,
 buhungiro bw’abasiisi, 
 itwe abakutaagira, otukyize amairu mabi. 
 Nyina Yezu, teg’okutu, otutaasye om’iguru.

NTUME OHA YAIMWE (J.B. Kazoora)
Chrs:  Ntume oha yaimwe omu Ntaama zangye, 
 Ba ninye watuma, taata reeba ndi aha. 

 omu ntaama zangye, 

1.  Reeba entaama zangye, ziri okwo
 omwihamba, 
 Niziyaayana habuzire owazireeberera.

2.  Reeba entaama zangye, nizenda omuriisa, 
 Ahakuba ebicuncu emishega n’empitsi 
 bizigwereire nibyenda kuzishonshomera.

3.  Nahabwekyo nizenda omuriisa, otaine   
 bwooba, otaine bugara, 
 Oyeheireyo kuriisa entaama zangye.

4.  Ruhanga wangye, nyowe omwiru waawe, 
 Nyeheireyo-o- nyekundire,
 nyetekatekire-e- naija ntuma, 
 Ngyende nze kuriisa entaama.

PROCESSION: 

TURI BAMWE OMURI KRISTO (Msgr. J. B Barugahare) 
Chrs:  Turi bamwe omuri Kristo, 
 Kristo Omwana wa Ruhanga Omwe, 
 Tataitwe Nyamuhanga turi bamwe omuri   
 Kristo,
 Kristo omwana wa Ruhanga omwe wenka.

 1. Amakuru marungi gakaija omunsi omu; 
 Gaareetwa ago Mamanzi, ogwo mukuru   
 Mapeera;
 Buraaza Amans yaamushongyera n’abandi  
 baatwizira, Obwo Uganda yaashemererwa. 

2. Buzima ago mamanzi, gakaruga omu   
 Buraaya, 
 Gaahika na Kigungu, nigaruga Mombasa.
 Gaaraara, gaaraarira, Kristo ogwo
 gaamwegyesa,
 Aba Uganda baabatizibwa. 

3.  Iwe ga Nyamuhanga nitumanya ori
 Tataitwe, 
 Buzima abaana baawe nitukusiimira byona; 
 N’eby’ensi n’eby’eiguru Omuri Yezu   
 twabyega gye: 
 Turi bamwe turyamushanga. 

4.  Turamye Nyamuhanga tutende na Kazooba, 
 Na Muhumuza-bantu, buzima kwo aba   
 rukundo, Twabeeha, twabeesiga, 
 ga bambe baatworora; 
 Turi bamwe turyamushanga. 

5.  Turamye Nyamuhanga, nituraba omuri   
 Mwana, Tushabe Nyamuhanga, nituraba   
 omuri Mwana, Twamwega twamwegyesa,   
 We Yezu yaatworobya; 
 Turi bamwe turyamushanga. 

6.  Uganda aga magingo ekwaitse neesiima, 
 Ruhanga Nyamuhanga owaagikunzire   
 yoona, 
 Tataitwe ow’embabazi, tuhe okukunda   
 n’okwesiga: Tubukaare n’okushemererwa. 

7.  Iwe Yezu Kigambo, Uganda neesiima, 
 Ezo mbabazi zaawe ezirimu na rukundo, 
 Waatweha, waatwemera, ga waitwa 
 twacungurwa, Turi bamwe turyakureeba.

8.  Turamye Nyamuhanga, Ruhanga wa byona:  
 Tukuheereze kwaija owaawe omuri Bwera;
 Waatweta twakwizira, 
 twatuura n’okukundana, 
 Turi bamwe turyashemererwa. 

NIMWIJE GYE BAZAARWA. (Mr. Felix Bitetsigirwe)
Chrs:  Nimwije gye bazaarwa,
 Nimwije mwehe Omuhangi, 
 Mutungye obushugaane,
 Nimwetwa kuba ab’Omuhangi.

1.  Omu kwaija banyakwetoranira, 
 Mubanze mwangye ebyakasiisi. 
 Muragaine na n’omuhangi, 
 Buriijo kuba aba Kigambo.

2.  Endagaano muzikwate buzima, 
 Nizeera mugize okwo kurama 
 Amaatungo gaishe baganzi, 
 Muheebwe mube abaana buzima

3.  Ebyo buzima mwaheza kucookwa 
 Nimwenda kuba ab’omuhangi 
 Ah’Iramizo ry’eishe Kigambo 
 Mutungye eby’obwana buzima.

4.  Omu ruganda rwa n’amayangi, 
 mutuure mwebwe ebya mugwisa, 
 Omu Klezia y’omuhangi, 
 Muhirwe mwine omweza bantu.

ENTRANCE: 

NIMWIJE, NIMWIJE TUTAAHE 
Chrs: Nimwije, nimwije tutaahe,
 omu nju ya Nyinaitwe 
 Niwe aratutaasye; niwe aratutaatsye; 
 omu nju ya Ruhanga. 

1.  Mariya niwe nyina Ekereziya, 
 niwe Nyinaitwe twena, 
 niwe atuyamba akatushendekyereza, 
 omu nju ya Ruhanga. 

2.  Niwe yaatumire twasaasirwa, 
 niwe yaatumire twagaruka kunywana; 
 Niwe yaatumire twagaruka kunywana 
 na Bushatu Obuhikiriire. 

3. Nimwije omunju ya Mukama
 Ey’omuri.............
 Ruhanga akatoorana..............
 Kuba Yeruzalemu entsya

ORI OMUSASERDOOTI (Msgr. Barugahare)
Reference Pg. 12

KYRIE: 
AI MUKAMA OTUSAASIRE (Mubangizi)

Ai mukama otusaasire otusaasire otusaasirex2
Ai kristu otusaasire otusaasire otusaasirex2 
Ai mukama otusaasire otusaasire

GLORIA:
EKITIINWA  (Mubangizi) 
Ekitiinwa kibe omu iguru, ahari Ruhanga

1.  Nitukuhaisa nitukusiima, nitukurammya,   
 nitukuhimbisa, 
 Nitukusingiza ah’abw’ekitiinwa kyawe kingi, 

Chrs:  Singa Rubambasi Ruhanga w’eiguru n’ensi   
 singa 

2.  Mukama Ruhanga, omugabe w’eiguru   
 Ruhanga, omushoborozi wa byona 

3.  Mukama Mwana omwe nyamunegyere   
 Yezu Kristo, 
 Mukama Ruhanga kataama ka Ruhanga,   
 mwene Patri

4.  Iwe, oihaho ebibi by’ensi otusaasire, 
 Iwe oihaho ebibi by’ensi yakiira 
 okw’eshengyerza kwaitu Iwe oshutami aha  
 buryo bwa sho, otusaasire

5.  Manya niiwe wenka omuhikirire, niiwe   
 Mukama wenka
 Niiwe wenka, ori ah’aiguru ya byona, 
 Yezu Kristo

6. Hamwe na Mutima Orikwera, omu kitiinwa  
 kya Ruhanga Patri. 
 Amiina Amiina Amiina.

8.  Turamye Nyamuhanga, Ruhanga wa byona:  
 Tukuheereze kwaija owaawe omuri Bwera;
 Waatweta twakwizira, 
 twatuura n’okukundana, 
 Turi bamwe turyashemererwa. 

NIMWIJE GYE BAZAARWA. (Mr. Felix Bitetsigirwe)
Chrs:  Nimwije gye bazaarwa,
 Nimwije mwehe Omuhangi, 
 Mutungye obushugaane,
 Nimwetwa kuba ab’Omuhangi.

1.  Omu kwaija banyakwetoranira, 
 Mubanze mwangye ebyakasiisi. 
 Muragaine na n’omuhangi, 
 Buriijo kuba aba Kigambo.

2.  Endagaano muzikwate buzima, 
 Nizeera mugize okwo kurama 
 Amaatungo gaishe baganzi, 
 Muheebwe mube abaana buzima

3.  Ebyo buzima mwaheza kucookwa 
 Nimwenda kuba ab’omuhangi 
 Ah’Iramizo ry’eishe Kigambo 
 Mutungye eby’obwana buzima.

4.  Omu ruganda rwa n’amayangi, 
 mutuure mwebwe ebya mugwisa, 
 Omu Klezia y’omuhangi, 
 Muhirwe mwine omweza bantu.

ENTRANCE: 

NIMWIJE, NIMWIJE TUTAAHE 
Chrs: Nimwije, nimwije tutaahe,
 omu nju ya Nyinaitwe 
 Niwe aratutaasye; niwe aratutaatsye; 
 omu nju ya Ruhanga. 

1.  Mariya niwe nyina Ekereziya, 
 niwe Nyinaitwe twena, 
 niwe atuyamba akatushendekyereza, 
 omu nju ya Ruhanga. 

2.  Niwe yaatumire twasaasirwa, 
 niwe yaatumire twagaruka kunywana; 
 Niwe yaatumire twagaruka kunywana 
 na Bushatu Obuhikiriire. 

3. Nimwije omunju ya Mukama
 Ey’omuri.............
 Ruhanga akatoorana..............
 Kuba Yeruzalemu entsya

ORI OMUSASERDOOTI (Msgr. Barugahare)
Reference Pg. 12

KYRIE: 
AI MUKAMA OTUSAASIRE (Mubangizi)

Ai mukama otusaasire otusaasire otusaasirex2
Ai kristu otusaasire otusaasire otusaasirex2 
Ai mukama otusaasire otusaasire

GLORIA:
EKITIINWA  (Mubangizi) 
Ekitiinwa kibe omu iguru, ahari Ruhanga

1.  Nitukuhaisa nitukusiima, nitukurammya,   
 nitukuhimbisa, 
 Nitukusingiza ah’abw’ekitiinwa kyawe kingi, 

Chrs:  Singa Rubambasi Ruhanga w’eiguru n’ensi   
 singa 

2.  Mukama Ruhanga, omugabe w’eiguru   
 Ruhanga, omushoborozi wa byona 

3.  Mukama Mwana omwe nyamunegyere   
 Yezu Kristo, 
 Mukama Ruhanga kataama ka Ruhanga,   
 mwene Patri

4.  Iwe, oihaho ebibi by’ensi otusaasire, 
 Iwe oihaho ebibi by’ensi yakiira 
 okw’eshengyerza kwaitu Iwe oshutami aha  
 buryo bwa sho, otusaasire

5.  Manya niiwe wenka omuhikirire, niiwe   
 Mukama wenka
 Niiwe wenka, ori ah’aiguru ya byona, 
 Yezu Kristo

6. Hamwe na Mutima Orikwera, omu kitiinwa  
 kya Ruhanga Patri. 
 Amiina Amiina Amiina.

 FIRST READING:          Isa 22:19-23
Eishomo niriruga omukitabo ky’Omurangi Isaaya

Ndyakubinga aha murimo gwawe, nkuhananture omu mwanya gwawe. Eryo izooba 
ndyayeta omwiru wangye Eliyakimu mwene Hilikiya, mmujwekye bushuuti yaawe, 
mmuzirikye orukoba rwawe, mmuhe obushoboorozi bwawe, abe ishe w'abatwire 
Yerusalemu n'ab'omuryango gwa Yuda. Ndyamuta aha ibega 
ekikomoorozo ky'enju ya Daudi. Ku ariigura tihaine orikinga; kandi ku arikinga tihaine 
oriigura. Haza 
ndyamuhamiza kimwe omu mwanya guhamire, nk'oku bateererera enkondo; ahaise 
ab'omuryango gwa ishe ekitiinwa;
Ekigambo kya Mukama.

RESPONSORIAL PSALM      

Ai Nyakubaho, rukundo yaawe eba ey'ebiro byona: otatsigaho omurimo gw'emikono yaawe.  

Ai Nyakubaho, nkusiima n'omutima gwangye gwona, 
Obu naakutakira, okampurira. 
Ndyakweshongorera ninkuhimbisa omu maisho ga baaruhanga. 
Ndyajuumara nyorekyeire Nyaruju yaawe erikwera, nkuhimbise. G/

Ninkusiima ahabwa rukundo yaawe etahararuka n'ahabw'obwesigwa bwawe,
ahabw'okuba ori Rukiraboona. 
Obu naakutakira, okampurira, 
waanyongyera amaani, wangumya. G/

Nyakubaho nobu araabe ari hare omu iguru, ata omutima aha beebundika. 
Ai Nyakubaho, oryankorera ebi wanteekateekyeire, 
Ahabw'okuba rukundo yaawe eba ey'ebiro byona. 
Mbwenu otatsigaho omurimo gw'emikono yaawe. G/

SECOND READING:        Rom 11:33-36
Eishomo niriruga omu baruha ei Paulo yahandiikiire Abarooma

Ebishi, obutungi bwa Ruhanga n'obwengye bwe n'okumanya kwe tibiine bugarukiro! 
Emicwere ye k'etarikucondoozibwa, n'emitwarize ye 
k'etarikushoboororwa! Mbwenu n'oha oramanyire ebiteekateeko bya Mukama? 
N'oha oramuhabwire? Nainga n'oha oramuhaire ekiconco ngu nawe amugarurire? 
Manya byona niwe bikomookaho, niwe abibaisaho, kandi niwe bihereraho. 
Aheebwe ekitiinwa ebiro byona! Amiina.
Ekigambo kya Mukama.

ALLELUYA, ALLELUYA, ALLELUYA  (Msgr.Barugahare)
1.  Mukama akarahira kandi taryefuuza Yagira ati:
 Ori omusaserdooti ow’ebiro byona.     Alleluya, Alleluya

2 . Okwo nikwo Yezu yaabaire omwema
 W’endagaano erikukira oburungi       Alleluya, Alleluya

3 . Kandi abasaserdooti aba ira, Bakaba bakuratana baingi   “ “

4.  Ahabw’okuba rufu ekaba ebazibira kugumaho
 Kwonka Ogwo ahabw’okugumaho ebiro byona    “ “

5.  Aguma ari omusaserdooti otarikurugaho
 N’ahabwekyo naabaasa kujunira kimwe     “ “

6.  Abairira Ruhanga nibaraba omuriwe
 Ahabw’okuba atuura obutoosha bwona     “ “

7.  Naabeeshengyerereza Mukama akarahira kandi taryefuuza  “ “

GOSPEL:          Mat 16:13-23
Amakuru marungi ga Yesu Kristo nk’oku gaahaandiikirwe Matayo

Yesu, ku yaahikire omu kyanga kya Kaisaariya-Filipi, yaabuuza abatendekwa be ati: 
Beitu Omwana w'omuntu, abantu bagira ngu n'oha? Baamugarukamu bati: Abamwe 
bagira ngu ni Yohaana Omubatizi, abandi ngu ni Eliya, kandi abandi, ngu ni Yeremiya, 
nari omwe aha barangi. Agaruka agira ati: Kwonka shi imwe, nimugira ngu ndi oha? 
Simooni Petero amugarukamu ati: Ori Kristo, Omwana wa Ruhanga ohuriire. Yesu 
amugarukamu ati: Simooni mwene Yona, oine omugisha; ahabw'okuba 
owaakikushuuruurira ti muntu nyabuntu, kureka Tata ori omu iguru. Naanye 
ninkugambira nti: Niiwe Petero kandi ahari orwo rukiri, niho ndyombeka ekigombe 
ky'abaikiriza bangye, n'amaani ga rufu tigarikibaasa. Ndyakuha ebikomoorozo 
by'obukama bw'Ow'omu iguru; kyona eki orikoma omu nsi, kiryakomwa n'omu 
iguru; kandi kyona eki orikomoorora omu nsi, kiryakomoororwa n'omu iguru. Atyo 
ayehanangiriza munonga abatendekwa be kutagira muntu weena ou baagambira ku 
ari Kristo. Okwiha obwo Yesu yaatandika kumanyisa abatendekwa be ku ari 
ow'okuza Yerusalemu kubonabonesibwa munonga abakuru omu ihanga 
n'abahongyerezi abakuru n'abahangu b'eiteeka; aitwe, kandi aha kiro kya kashatu 
azookye. Mpaho Petero amwekiikana, atandika kumuteisa naagira ati: Nikikabure, 
Mukama wangye! Ekyo kitarikubaho. Kwonka Yesu ahinduka, agira Petero ati: Iwe 
Sitaane 'we, ngaruka enyima! Ori ekirikuteeza entsibo, ahabw'okuba ebi 
orikuteekateeka ti bya Ruhanga, kureka n'eby'abantu.
Amakuru marungi ga Kristo

RITE OF ORDINATION
DEACONS’ PROCESSION
MUKAMA REEBA NINYIJA OMUKIKAARI KYAWE
Chrs: Mukama reeba ninyija omu kikaari kyawe
 Nakweha nyakiira omu ruganda
 rw’abanyiginya baawe
 ompakye nkuheereze x2.

1.  Egyo Rukundo yaawe
 nigwo muhanda gwa mazima
 Ogumpisya ahi ori,
 mbwenu reeba naija nyakiira.

2.  Nobu ntashemereire bwona,
 amaani n’engoga nibyo ebyo,
 nyakiira omu ruganda
 rw’abaheereza baawe.
3.  Wantooraine, waancokire,
 mpwezesa omuhanda
 gw’obuheereza bwawe.

4.  Ahabwa rukundo yaawe Mukama
 Mbangira ompamye
 omu buheereza bu onyeteire.

PRIESTS’ PROCESS
REEBA NDYAHA.
Chrs:  Reeba ndyaha Mukama,
 naija kukora eby’orikwenda. x2
Bass:  
Alto:  
 orikwenda.

1.  Nyakiira naija nk’okundi,
 naakweha nyena Mukama.

2.  Rero nkuheereze n’okwecurenga,
 nkusiime ninkuhimbisa.

3.  Mukama niiwe ompaire obu buganzi,
 ondinde
 eby’ensi Mbyegukye mbe entoore buzima.

4.  Omuri oru rweto rwangye ombangire
 Ahakuba niiwe waantooraine.

INVOCATION OF THE HOLY SPIRIT

YOHEREZA MUTIMA WAAWE ALLELUYA
Yohereza Mutima waawe.    Alleluia 
Haza byona bihangwe …    Alleluia 
Kandi ohindure ensi………   Alleluia 
Egarukye busya……………    Alleluia 
Ija Mutima Omuhikiriire..    Alleluia 
Ijuza emitima y’abaikiriza..baawe   Alleluia
Kandi ogihembemu omuriro.   Alleluia
Gwa rukundo yaawe……    Alleluia 
Ija Mutima Omuhikiriire ..    Alleluia 
Otumurikire n’amaranzi gaawe   Alleluia
Oyemi okwo omu iguru…    Alleluia 
Ija ishenkuru abanaku…….    Alleluia 
Ija Mutungisa ngabirano…    Alleluia 
Ija kyererezi ky’emitima    Alleluia 
Ija omuhumuza nyakushemera   Alleluia
Iwe omugyenyi w’emitima Nyamurungi,  Alleluia 
Iwe eihoreere ryorobi…    Alleluia 
Buhuumuriro bw’eminyangararo..   Alleluia
Bwegamo bw’omushana…    Alleluia 
Burembeserezo bw’amarira..   Alleluia
Kyererezi ky’obuhiirwa ,..    Alleluia 
Ija obwehogo bw’emitima    Alleluia 
Yabaikiriza baawe     Alleluia 
Omuntu yaaba atakwine.    Alleluia 
Biri ogwo taine kantu…    Alleluia 
Ogwo asiisikaire..     Alleluia 
Yozya ekirofahaire…    Alleluia 
Bobeeza ekikarangataine..    Alleluia 
Kiza ekihutaire …..     Alleluia 
Gondeka ekigangaire…..    Alleluia 
Tagatsa ekirikufuka..     Alleluia 
Habura ekihabire..     Alleluia 
Ohe abaana baawe..     Alleluia 
Abeekwatsa omuriiwe..    Alleluia 
Engabirano zonshanju..    Alleluia 
Ha esiime ez’obumanzi…    Alleluia 
Ha omuheru murungi ..    Alleluia 
Ha obuhiirwa bw’obutwire.    Alleluia
Alleluia X2

MUTIMA MUHIKIRIIRE 
Mutima Muhikiriire 
Otuhikye omu mitima, 
Otugumeho obutoosha 
Otuhe n amaani gaawe. 

AMAHAISO (Runyankole Rukiga)
Ai Mukama, Otusaasire    Ai Mukama, Otusaasire 
Ai Kristo, Otusaasire    Ai Kristo, Otusaasire 
Ai Mukama, Otusaasire    Ai Mukama, Otusaasire
Mariya omuhikiriire, Nyina Ruhanga,  Otushabire 
Mikaili omuhikiriire     Otushabire
Baamalaika ba Ruhanga abahikiriire   Mutushabire 
Yohaana omubatizi omuhikiriire,   Otushabire
Yozefu omuhikiriire,     Otushabire

1.  Niiwe omutonganirizi 
 Engabirano ya Patri, 
 N’omuriro gw’okukunda 
 Ori enshuro y’emigisha. 

2.  Otureetere obwengye
  Otutemu n’okukunda 
 Otuhe n’amaani gaawe 
 Gatugumye omu mitima. 

3.  Otubingeho Sitaani 
 Otuhe obuhooro omu nsi, 
 Otwebembere iwe wenka, 
 Otukize enaku zoona. 

4.  Nitwirukira ahari iwe, 
 Okwega Patri na Mwana 
 Niiwe ka tukwikirize, 
 Mbwenu hati n’obutoosha. 

5.  Ka tugume nitukunda 
 Ruhanga Patri na Mwana 
 Nitubahaisiza hamwe, 
 Na Mutima Orikwera.

MUTIMA MUHANGI TWIZIRE (Benedikito Mubangizi)
1.  Mutima Muhangi twizire, 
 n’omu bwengye bwaitu zinduka,
 Keije Mpuumuza.
 Eneema zoona, twij’ocumire, 
 zitwijuze Ruhamya  baimuka, 
 Keije Mpuumuza n’ebiconco byo nshanju.

2. Ori empuumuriza mitima, 
 niwe ngabano rwemi gye,
 Keije Mpuumuza.
 Nshuro y’okwera rukundo nzima, 
 otwemeho Murugwa-bwesigye.
 Keije Mpuumuza …..

3. Birabo mushanju Rugaba, 
 niiwe gwaburyo gwa nkozi,
 Keije Mpuumuza.
 Mpwezi y’abeegi, Njuna-kuhaba, otwegyese 
 Ruhamya-bworozi.
 Keije Mpuumuza ……..

4. Obwengye’ Rumuri twakize, 
 giijuze rukundo mitima,
 Keije Mpuumuza.
 Engingo enzaahe zihamiirize, 
 ori enyomyo ya munda n’enyima.
 Keije Mpuumuza ….

5. Eifunya muzigu nyongyera, 
 n’obusingye bwaitu kanyisa,
 Keije Mpuumuza
 Obubi bwona tubwetantare, 
 nootwemaho Ruhamya kwegyesa.
 Keije Mpuumuza …

6.  Otuhe kumanya Mukama, 
 n’Ogwo Mwana we Rucungura,
 Keije Mpuumuza
 Naiwe nkomooka mubo buzima, 
 tukwesigye buriijo Rwijura.
 Keije Mpuumuza ….

7.  Reero ka tuhaise Rubaho, 
 n’Ogwo Mwana we Rugumaho,
 Keije Mpuumuza
 Naiwe ga Mwoya guri entuuraho, 
 butaheza turamye n’eifubo. 
 Amiina, bibekwo. Keije Mpuumuza …….

Petero na Paulo, Abahikiriire   Mutushabire 
Andereya omuhikiriire,    Otushabire 
Yohaana omuhikiriire,    Otushabire
Mariya Magadaleena, omuhikiriire,   Otushabire 
Stefano omuhikiriire,    Otushabire 
Inyansiyo owa Antiokiya omuhikiriire,  Otushabire 
Laurensiyo omuhikiriire,    Otushabire
Perpetua na Felisita abahikiriire,   Mutushabire 
Anyensi omuhikiriire,    Otushabire 
Gregoriyo omuhikiriire,    Otushabire 
Augustino omuhikiriire,    Otushabire
Atanaziyo omuhikiriire,    Otushabire 

ga ordiini boona obarinde kandi
obahamye omu diini y’amazima   Nitukushaba otuhurire 
Amahanga goona oikirize kugaha
obusingye n’okwesigana okw’amazima   Nitukushaba otuhurire 
Naitwe twena oikirize kutuhamya
n’okuturinda tugume nitukuheereza gye  Nitukushaba otuhurire 
Abatooranwa baawe aba oikirize

Ai Kristo otuhurire,     Ai Kristo otuhurire 
Ai Kristu, otukundire,    Ai Kristu 

INVESTITURE
DEACONS
ORI OMUDIKONI
Chrs. Ori Omudikoni wa Mukama-a-
 Noheereza Mukama waawe Taata-a-
 Noheereza Omuriisa omu Kereziya-a-
 Ogume omuhwere, kuriisa entaama

1. Mbwenu iwe mwene Taata
 Oherize kusiimwa
 Oijwiire Mutima, okwaate ogu mwoga

2. Amakuru marungi, Ogashome kurungi
 Oheereze kurungi, Aha Altari.

3. Oyegyese ohabure, abantu baingi….
 Ogabure oshembeze, abantu baingi.

4. Obatize abantu be, Abagore obagaite
 Oshabire abarwaire, Oraafe omuziikye.

5. Oshome eshaara zaawe,  Nogyendera   
 ahabwire
 Ogume oyehereere, Na Mariya omukunde…

6. Obe nka Stefano, na bariya Mukaaga
   Ogire okwikiriza, Mutima naakuhwera.

PRIESTS
ORI OMUSAASERIDOTI  (T. Busingye) 
Reference on Pg. 12

OFFERTORY

MWIIJE TUTOIJERE MUKAMA
Chrs:  Mwije tutoijere Mukama, mwije,mwije
 Mwije tutoijere Mukama, mwiije,
 Tumutabarure.

1.  Ebitambo by'eri izooba mbibyo byaija,
 omugati n’egyo viini twabitoija,

2.  Omutambi w'ebitambo ngugwo ari aho,
 Mwije Abaretsi b'ebitambo twabireeta. 

3.  Omuhongi w'ebitambo yaabikwata,
 Omu iziina ryaitu twena yaabitamba,

4.  Omutambwa waitu Yezu we tareebwa,
 Mwije Omugaati n'egyo viini n'emikingo.

5.  Ayetambira itwe Yezu na rukundo,….
 Atuheeramu ebihembo n'amatungo,….

6.  Emitoijo yaitu nkunzi y'eri izooba,
 Twagitoijera omuriiwe ku eyakiirwa,

7.  Omukunzi waitu twena we taboora..”
 Akahembo ku oine koona we takanga,” 

NIMWIJE GYE MUREETE (Mr. Ishungisa Romano) 
Chrs:  Nimwije gye mureete hanu omu
 maisho gangye
 Ndyabanywanisa omu mazima owa Taata x2 

1.  Mumutoijere n’emitima yaanyu, 
 Eijwire gye Rukundo yoona buzima. 

2.  Mureetere Mukama aha bihingwa, n’ezo   
 sente n’amatungo 
 Byona mubireete buzima. 

3.  Ab’omunju ye mwena abanyaruka 
 Ekitambo ky’erizooba mwena
 mubaganeho kurungi. 

4.  Abateineho n’akantu mwena
 nimwehongye, 
 Reero ow’omuhangi muryaija muri
 mwere buzima. 

MUKAMA KANKUTOIJERE
 Chrs: Mukama kankutoijere n'okushemererwa
 Rugaba nkuheereze ninkusiimira ebyompa.  
 x2  
1. Obwengye n’amaani Mujuni niiwe
 nyakubimpa
 Kankutoijere, kankuhereze, 
 toora ebyo biconco Mukama ntambizi

2. Rukundo n’orweto Mujuni niiwe 
 nyakubimpa
 Kankutoijere, kankuheereze, 
 toora eby biconco Mukama ntambizi

3. Ebinkora byona Mujuni ompwera kubibaasa
 Kakutoijere, kankuhereze, 
 toora ebyo biconco Mukama ntambizi

4.   Ebinyine byona Mujuni ompwera kubitunga
 Kankutoijere, kankuhereze, 
 toora ebyo biconco Mukama ntambizi

3.  Ebitungwa byaitu byona, 
 twabireeta kubitoija; 
 bitutungise ebirungi by’obutwire; 
 obyakiire Nyamuhanga
 
4. Emitoijo y’eri izooba, 
 twagireeta kugitoija; 
 Ogisiime nk’ekitambo ky’Abeeli, 
 ogyakiire Nyamuhanga. 

5. Omuhongi w’ebitambo, 
 Yabireeta kubitoija; 
 Otutungise ebirungi by’obutwire,  
 obyakiire Nyamuhanga.

TUTI: OMUGAATI N’EVIINI
Ekig:  Tuti: Omugaati n’eviini
 Nibihinduka yesu
 Weeza atwine

1. Omugabe waitu ari aha Mukama   
 Weeza atwine
 Omugenyi aba entareebwa na maisho  
 Weeza atwine

2. Omuhanda gwaitu n’ogu burabo   
 Owaizire omu nsi egi kuteta    
 Otwine ni Ruhanga

3. Omuriisa boona, yesu muhamya  
 Omwigutsa abamweha omu diini   
 Otwine ni Ruhanga

4. Amazima goona n’ogu mukama  
 Oikiriza omuri ogu akahiirwa    
 Otwine ni Ruhanga

5. Abakunda yesu ka tumuramye   
 Kaashemerera okuhaisbwa kwona   
 Otwine ni Ruhanga

SANCTUS:

MUHIKIRIIRE ( Mubangizi)
Muhikiriire muhikiriire muhikiriire
Mukama Ruhanga wa byona

Eiguru nensi bijwire ekitiinwa kyawe
ohimbisibwe nyakusinga omu iguru,

Norikwija omu iziina ryawe nakasingye
ohimbisibwe nyakusinga omu iguru

5.  Mukama ga bambe omukucungura itwe   
 twena
 Watwehitsya, twakwizira, 
 twaba abaawe twena Mukama ntambizi

6.  Mukama gabambe okenda kw’otujuna   
 twena
 Watukunda waafa, twacungurwa, 
 toora ebyo biconco Mukama ntambizi

BAKUNDWA 
Chrs:  Bakundwa, emitoijo 
 Mugitoije na n’okwecureeza

1.  Abashomi ni mwije naimwe abeehenenga,   
 Mureebe Nyamurungi Ishe abeehenenga, 
 Omurama naabeeta kubaha ekigambo, 
 Mbwenu naimwe mwehongye mube aba   
 Kigambo.

2.  Omurama naabeeta mutaba abashungi 
 Mwije aha nimuheebwa ebye
 eby’obuganzi, 
 Kuguma nimwetamba nan’ow’obumanzi 
 Kumweha nimugamba ebye eby’obumanzi

3.  Omu bumwe butaisya hamwe n’Omuhangi 
 Mumwehe nimutoija nangwa n’ebigwero 
 Kuguma nimusinga ebyo eby’entabangi 
 Abaine naabashoronzya mube
 ab’Omuhangi

4. Eminyeto ni mwije nan’embundabunda, 
 Mujwane na Ruhanga, Rugaba rw’Omuntu 
 Ebijuma nimwane, mwane eby’obuhinda 
 Mutaine nyambibo mbi, mwije n’okusiima.

MUKAMA OYAKIIRE EGI MITOIJO 
Mukama oyakiire egi mitoijo y’abaana baawe, 
omugaati na Viini, 
Mukama oyakiire ebi bihongwa by’abaana baawe, 
twabireeta n’omutima gwa rukundo. 

1.  Omugaati hamwe na viini, 
 twabireta kubitoija, 
 bitureetere amagara g’obutwire, 
 obyakiire Nyamuhanga.

2. Ebihongwa byaitu byona, 
 twabireeta kubitoija, 
 bituretere amagara g’obutwire,
 obyakiire Nyamuhanga. 

ESHAARA YA UKARISTIYA III
108. Omusaseridooti aimutsya emikino, naagira ati:
Mukama, buzimazima Niiwe Orikwera, n’ebihangwa byona bishemereire okukuhimbisa, 
ahabwa’okuba byona obigabira amagara n’obuhikiriire omuri Yesu Kristo Omwana waawe 
Mukama waitu, n’omu bushoboorozi bwa Mutima Orikwera kandi torereera kwerundaanira 
abantu b’okuhongyera eiziina ryawe ekitambo ekishemeire, ekitambwa omu nsi yoona.

109. Ananuura emikono aha mitoijo,naagamba ati:

Ai Mukama, twakwashengyereza, emitoijo ei twareeta kukuhongyera, oikirize Mutima 
waawe agyeze,
Akora akamanyiso k’omusharaba aha mugaati n’eviini, naagira ati:

ehindukye Omubiri + n’Eshagama y’Omwana waawe, Yesu Kristo Mukama waitu,
abumbatanisa engaro.
Owaaturagiire kutamba Ekitambo eki.

110. Ebigambo bya Mukama ebirikukurataho byaturwa gye.

Omu kiro ki yaareebeziibweho,
Akwata omugaati agwimutsya kakye, naagamba ati:
akakwata omugaati, yaakusiima, yaagucwamu ebicweka, yaagugaburira abeegyesibwa be,
naagamba ati:
Ainama kakye

NIMUTOORE, MURYEHO MWENA: MANYA OGU N’OMUBIRI GWANGYE, OGURAAHEEBWEYO 
AHABWANYU.
Ayoreka abaikiriza Eisaakaramentu, aramya.

111. Bwanyima akwata ekikopo, akiimutsyaho kakye 
agumizamu ati:

Ku baaherize kurya, yaakwata n’ekikopo, nabwo yaakusiima, Yaakikwatsa abeegyesibwa 
be, naagamba ati:
Ainama kakye

NIMUTOORE, MUNYWEHO MWENA: MANYA EKI N’EKIKOPO KY’ESHAGAMA YANGYE, 
ESHAGAMA EY’ENDAGAANO ENSYA KANDI EY,OBUTWIRE, ERASHEESHEKYE AHABWANYU
N’AHABWA BAINGI, BABONE KUSAASIRWA EBIBI.MUGUME MUKORE MUTI 
KUNYIJUKIRAHO.
Ayoreka abaikiriza akikopo kirikwera, aramya.

112. Bwanyima agira ati:
Ka twature eibanga ry’okwikiriza
Boona basingiza, na kimwe ahari ebi:
1  Kristo okafa,
 Kristo okazooka.
 Kristo oryagaruka.

2  Ai Mukama Yesu,
 niturangaana okufa kwawe.

 Nitusingiza okuzooka kwawe.
 Tutegyereize okwija kwawe.

3.  Ku turya omugaati ogu, twanywa 
 n’ekikopo eki, tuba niturangana okufa kwawe, 
 ai Mukama Yesu, okuhisya obu oriija.

4.  Ahabw’omusharaba gwawe,
 ahabw’okufa n’okuzooka kwawe,
 okatucungura omu buhuuku:
 Niiwe Mujuni w’ensi.

113. Omusaseridooti aimutsya emikono naagamba ati:
Na mbwenu, Mukama, nitwijuka okufa oku Omwana waawe yaayemeire 
ahabw’okuturokora, n’okuzooka kwe kwekitiinwa, n’okutemba kwe omu Iguru.
Kandi twine ekihika ky’okumutangirira naagaruka.
Reero nitukusiima, nitukuhongyera ekitambo eki, ekihuriire kandi ekirikwera.
Twakweshengyereza, yakiira omutoijo gw’Ekereziya yaawe: otoore Owaahongwa, ou 
waakunzire kutugarukanisa naiwe omu kwetamba kwe. Kandi itwe abariisibwa Omubiri 
n’Eshagama ye, otwijuze Mutima Orikwera, tube omubiri gumwe n’omutima gumwe omuri 
Kristo. 

C1 We wenka atuhindure omutoijo gwawe ogw’obutwire, tubone kubagana 
empungurano n’abahikiriire baawe, munomuno Mariya Oshugaine Nyina Ruhanga,
n’Entumwa n’abajurizi (n’omuhikiriire w’eri izooba N…nari omutonganirizi w’ekereziya egi) 
n’abahikiriire boona, abu turikwesiga kuguma nituhwerwa eshaara zaabo.

C2 Ai Mukama, ekitambo eki eky’okugarukana naiwe kyongyere ku bukaaza n’okurokora 
ensi yoona. Kandi abantu baawe abakiri omu nsi, obahamye omu kwikiriza na rukundo,
omu bumwe n’omuheereza waawe Paapa waitu N. . . n’omuriisa waitu N. . . n’abariisa 
abandi, hamwe n’abaheereza b’abantu baawe, kandi na boona abu waayetungiire.
Tataitwe omunyambabazi, hurira okushaba kw’eka egi, ei waateeranira omu maisho 
gaawe; kandi abaana baawe boona abataataine, obagirire embabazi, obeegarurire.
Ijuka beene waitu abaafiire, hamwe n’abantu boona abaarugire omu nsi egi nibakukunda: 
oikirize kubaakiira omu bukama bwawe, obu turikwesiga kunanukiramu obusingye bwona,
tuhangire amaisho ekitiinwa kyawe.

Abumbatanisa engaro, ahendera ati:
Ahabwa Kristo Mukama waitu, ou oheeramu ensi ebirungi byona.

114. Aimutsya ekikopo n’endiiro erikwera asingiza ati:
Ahabwe, hamwe nawe, kandi omuriwe, omu bumwe na Mutima Orikwera, ekitiinwa 
n’okuhaisibwa byona n’ebyawe, Ruhanga Paatri omushoboorozi wa byona, obusingye 
n’obusingye. 

Boona basingiza bati:
Amiina.

AGNUS:
KATAAMA KA RUHANGA (Mubangizi)
Kataama ka Ruhanga Kataama ka Ruhanga oihaho 
ebibi byensi otusaasire
Kataama ka Ruhanga Kataama ka Ruhanga oihaho 
ebibi byensi otusaasire
Kataama ka Ruhanga Kataama ka Ruhanga oihaho 
ebibi byensi otuhe obusingye

HOLY  COMMUNION:
NAIJA OKUKUTUNGA MURIISA MURUNGI 
(Anthony Musekura)
Chrs: Ai Mukama Muriisa Murungyi,
 naija okukunga 
 ngu ombere entanda
 y’omurugyendo rwangye x2

1. Yezu nyakuntunga niiwe magara gangye,   
 Guma ondiise egabo yawe.

2. Niiwe murinzi wangye, Niiwe bugwagye   
 bwangye, Guma ondiise egabo yawe.

3. Yezu muriisa wangye niiwe muhwezi   
 wangye, Guma ondiise egabo yawe.

4. Niiwe nyakumbukaza, niiwe nyakunanura,   
 Guma ondiise egabo yawe.

5. Guma onyorekye omuhanda ngume nture   
 heihi naiwe -(bass) Mukama
 ebiro byona mbe nkwine.

EGABO YA BWERA.
Chrs:  Egabo yabwera ngigi,
 efunguro y’emitima, 
 mwije twecume tumurye. 
 Buganyizi bwaitu ngugu,
 musaasizi w’abakyene
 Mwije twecumetumurye.

1. Kasingye iwe yezu, Ruhanga buzima, 
 egabo eteine kuhwaho;
 Tuhwere Mutambi tubaase kugitunga, 
 Egabo yab’omw’iguru.

2.  Ensi egi ekaata erwaire enjara mpango, 
 enjara y’obukyene
 Gihwere Mutambi oriise abantu boona, 
 abatamarwa omukuhuuro.

3.  Enkunzi za Yezu niziija niizimwenya, 
 nizenda Mukama;
 Amaani ga Yezu gaheebwa abari mwere, 
 abo nibobamuryaho.

YEZU YAIJA 
A:  Yesu yaija okutweha twena tumutungye 
 Omushagama ye n’omubiri gwe 
 Alleluya kaije owangye Yesu. 

B:  Twena abaija aha bugyenyi bwe turi
 abahiirwa kandi hoona ab’omugisha. 
 Mbwenu reero twimukye twena emeeza ye  
 tugyehitsye tumugaburirwe. 

C:  Alleluya Yesu mweha gi nsi yaitu 
 Ija, omu mitima yaitu twena abaana baawe.

1.  Aha Rwakana orwo orwera
 akakwata omugaati 
 N’egyo viini yaahaasirira, yaheereza
 Entumwa ze Boona baarya baanywa. (A) 

2.  Mbwenu naitwe omu Missa 
 Omusaserdooti nuwe ntumwa ya Yesu 
 Ah’Altari, natuheereza Mukama waitu 
 Nk’oku yaragiirwe. (B) 

3.  Bakristo, omubiri n’Eshagama yaYesu 
 Ku tubitunga bituhamya okuguma nituhaisa 
 Eiziina rya Yesu. (AB) 

4.  Mbwenu hati itwe twena 
 Turi eisheemwe n’enyin’emwe, 
 Ka tugume kwo obutoosha 
 Nyamuhanga atukwatse 
 Hati n’obutwire. (ABC)

OMURIISA BOONA 
1.  Omuriisa boona, Murokozi, totwima: 
 Oturiisa bingi, Mukama, tubisiima. 
 Reero mbwenu egabo nzima, 
 egabo nzima waagituriisa; 
 Reero kandi egyo shagama, 
 egyo shagama waagitunyweisa. 
 Waija hanu, Yezu, waayetamba, 
 enjara neiriho kandi waabitamba 

2. Obugyenyi twarya, Mukama, twarya twena: 
 Buri muntu yaarya, nawe yaakurya weena. 
 Manya, Yezu, tobaganuka, 
 tobaganuka, tohwa, tokyeha! 
 Weeza hoona eri n’eihano: 
 eri n’eihano boona kubeeha! 
 Omukago nk’ogu, n’abanywana,
 Obakiza hare, Yezu Kristu Mwana.

3.  Abo baamaraika nabo nitubatweisa: 
 Omu mwanya gwaitu bakwebaze, Muriisa. 
 Baija boona, bakubugane 
 bakubugane n’amahe gaabo; 
 Reero kandi beeshongore gye
 beeshongore gye n’eiraka ryabo. 
 Abataine nk’eryo twayeranga: 
 Eiraka ryaitu mbwenu naryo otaryanga.

4.  Naitwe turiheeshe, risiigwe, ribobeere; 
 Naitwe nyamahaisho tugeegye, tujumeere. 
 Ag’eryaitu gajumeezibwe
 gajumeezibwe mbwenu na kaingi 
 Eby’esiime binihiizibwe 
 binihiizibwe n’eifubo ringi; 
 Twevugye, rikwaye n’ery’enanga: 
 Tugakubonetsye gombi g’okujwanga.

5.  Omuriisa boona, rukundo ekaba mpango: 
 Okakunda boona, hataine kwija rwango. 
 Reero boona obatware gye
 obatware gye n’okubakunda; 
  Reero boona obahuumuze
 obahuumuze niiwe kibunda: 
 Obatware Bwera n’eihoreere; 
 Mushana gw’eiguru, boona k’obajwere.

MUTEERANE TUBUTAAHE (Benedicto K. Mubangizi) 
1.  Muteerane tubutaahe, 
 Obugyenyi bwa nyamuhanga 
 Atwetsire kibutaatsya, 
 Obugyenyi bwa nyamuhanga 
 Ohaire kaada ni Yezu,     
 Obugyenyi bwa nyamuhanga 
 Nyamweha-boona-kuriibwa,    
 Obugyenyi bwa nyamuhanga

Chrs:  Obugyenyi, obugyenyi, obugyenyi bwa   
 Nyamuhanga x2

2.  Omugabe w’ensi n’eiguru, 
 Egaburo yaitu acookire, 
 Amafura gye tumwetabe, 
 Obugyenyi bwe tubwijuze,

3.  Nyamwecwa-mbagwa kuriibwa, 
 Aheereza ensi rukundo, 
 Orya rukundo ya Yezu, 
 Abanza yaamara kwera,

4.  Ebishobyo byaitu by’eigomi, 
 Bicumita Yezu nk’endiga, 
 Ebyo birereerwe nyabura, 
 Emitima yaitu agyeze gye,

5.  Ayenza twena rukundo, 
 Eteerane na busingye, 
 Abaine rwango emirwe ensi, 
 Omuntu n’ondi bajwane,

6.  Aha bugyenyi obu twaizire, 
 Omunyarukundo atwegyese, 
 Oburya-kumwe tubwigute, 
 Omu magara butwombekye,

7.  Tutooreza Nyamutambwa, 
 Otweha weena kuribwa, 
 Endiiro ye teshoroora, 
 Enganda zoona turi-aha,

8.  Omu bumwe bw’okuriisibwa, 
 Mutima-gumwe—atunywanise, 
 Emitima yaitu etaahane, 
 Enteetere z’omukundano.

YEZU MUJUNI OMURUNGI BUZIMA.
 Chrs:  Yesu Mujuni Omurungi buzima
  Oije oreebe abaana baawe nibakwetenga, 
 Yesu Mugabi Omunyambabazi, 
 Oije oriise abaana baawe buzima
 baine enjara. 

1. Omurungi niiwe Yesu,
 Oije oreebe abaana baawe 
 Nibataaga ija obareebe
 Buzima baine enjara
 Aha irembo mbabo baija Oije... 
 Ngu bagitaahemu kukweha. Buzima...

2. Baija boona n’omuhimbo,
 Baija ku obahwera Yesu, 
 Ogwo otenda ngu bakwehe,
 Nababinga taine saasi, 

3. Abo abainemu okutiina,
 Batakahaba omuhanda, 
 Aha kiihuro mbabo baija,
 Na rukundo n’omuhimbo,
4. Abaine rwango n’ababeihi, 
 Aha gabo egi takubenda,
 Kibahanga tihariho ondi,
 Oije Mutima obehe, 

THANKS GIVING:

ALLELUYA, RUKUNDO YE EBA EY’EBIRO BYONA 
1.  Musiime Nyakubaho ahabw’okuba ni
 murungi
 Eego, rukundo ye eba ey’ebiro byona. 

2.  Musiime Ruhanga wa baaruhanga, 

3.  Musiime Mukama w’abakama, 

4.  We wenka niwe akora bikuru
 eby’okutanganza,

5.  Akahangisa eiguru obwengye,

6.  Akahamiza ensi aha maizi,

7.  Akakora ebirikwaka bihanga,

8.  Eizooba kutegyeka nyomushana,

9.  Okwezi n’enyonyozi kutegyeka nyekiro,

10.  Akaita emijigaijo ya Misiri,

11.  Yaihayo Israeli,

12.  N’omukono gwe gw’amaani ogubangire,

13.  Akabaganisa enyanja y’ebibingo,

14.  Akarabya Abaisraeli ahagati yaayo,

15.  Akamirizamu Faraaho n’eihe rye,

16.  Akarabya abantu be omu ihamba,

17.  Akateera abagabe b’amaani, 

18.  Akaita abagabe rugambwa, 

19.  Sihooni ow’Abaamoori, 

20.  Na Ogi ow’Abashani, 

21.  Akagaba ensi yaabo kuba obuhunguzi, 

22.  Obuhunguzi by’omuheereza we Israeli, 

23.  Akatwijuka tweshobeire, 

24.  Yaatusikura omu mikono yabarikutuhata, 

25.  Niwe ariisa ebihangwa byona ebiine
 amagara,

26.  Musiime Ruhanga ow’omu iguru,

27.  Tumusiime Ruhanga waitu, 

EXIT

NIMUNKURATE EEEE HAZA NANYE
NDYABAHINDURA ABAJUBI BA BANTU

1.  Mukama waitu kuyabaire nayegyesa,
 Yayeta abantu b’okuguma nibagyenda   
 naawe.

2.  Omwana w’omuntu tagira haraara aaa
 Baitu bakaikiriza kuguma nawe eee.

3.  Eby’okugyesha byo ka nibingi,
 Kwonka abagyesi kanibo bakye.

4.  Abasigire byona tukakukurata oryatuhaki
 Ndyabaha byona hamwe n’amagara
 gatarihwaho.

5.  Abo nibo baine rukundo mpango
 Ahabw’okuhayo amagara gabo
 kukorera abandi.

2. Baija boona n’omuhimbo,
 Baija ku obahwera Yesu, 

 Na rukundo n’omuhimbo,
4. Abaine rwango n’ababeihi, 
 Aha gabo egi takubenda,

THANKS GIVING:

 murungi

3.  Musiime Mukama w’abakama, 

4.  We wenka niwe akora bikuru
 eby’okutanganza,

5.  Akahangisa eiguru obwengye,

6.  Akahamiza ensi aha maizi,

7.  Akakora ebirikwaka bihanga,

8.  Eizooba kutegyeka nyomushana,

9.  Okwezi n’enyonyozi kutegyeka nyekiro,

10.  Akaita emijigaijo ya Misiri,

11.  Yaihayo Israeli,

12.  N’omukono gwe gw’amaani ogubangire,

13.  Akabaganisa enyanja y’ebibingo,

14.  Akarabya Abaisraeli ahagati yaayo,

15.  Akamirizamu Faraaho n’eihe rye,

16.  Akarabya abantu be omu ihamba,

17.  Akateera abagabe b’amaani, 

18.  Akaita abagabe rugambwa, 

19.  Sihooni ow’Abaamoori, 

20.  Na Ogi ow’Abashani, 

21.  Akagaba ensi yaabo kuba obuhunguzi, 

22.  Obuhunguzi by’omuheereza we Israeli, 

23.  Akatwijuka tweshobeire, 

24.  Yaatusikura omu mikono yabarikutuhata, 

25.  Niwe ariisa ebihangwa byona ebiine
 amagara,

26.  Musiime Ruhanga ow’omu iguru,

27.  Tumusiime Ruhanga waitu, 

EXIT

NIMUNKURATE EEEE HAZA NANYE
NDYABAHINDURA ABAJUBI BA BANTU

1.  Mukama waitu kuyabaire nayegyesa,
 Yayeta abantu b’okuguma nibagyenda   
 naawe.

2.  Omwana w’omuntu tagira haraara aaa
 Baitu bakaikiriza kuguma nawe eee.

3.  Eby’okugyesha byo ka nibingi,
 Kwonka abagyesi kanibo bakye.

4.  Abasigire byona tukakukurata oryatuhaki
 Ndyabaha byona hamwe n’amagara
 gatarihwaho.

5.  Abo nibo baine rukundo mpango
 Ahabw’okuhayo amagara gabo
 kukorera abandi.

